
RrGGK dhe LBGj dénojné réndé kércénimin me jeté
té Znj. Kusari Lila

Rrjeti i Grupeve té Grave té Kosovés (RrGGK) dhe Lobi pér Barazi Gjinore né Kosové (LBG;j) dénojné
réndé kércénimin me jeté té Znj. Mimoza Kusari Lila, Kryetare e Komunés sé Gjakovés.

Sipas deklarimeve t€ saj, ky kércénim ka ndodhur dy muaj mé paré. Atentati pér vdekje i cili nuk i éshté
béré drejtpérdrejté Znj. Kusari Lila, éshté kuptuar nga Policia e Republikés sé Kosoveés, fillimisht pérmes
organeve té rendit té Republikés sé Shqipérisé. Policia e Republikés sé Kosovés, e cila menjéheré ka
informuar Znj. Kusari Lila qé éshté cak i njé atentati t€ mundshém, ka hapur rastin pér hetim.

Edhe dy muaj mé pas, Policia e Republikés sé Kosovés éshté ende duke hetuar rastin. Duke mos pasur
rezultate konkrete publike té kétij hetimi, jeta e Znj. Kusari Lila vazhdon té mbetet né rrezik.
“Porositésit zyrtarisht nuk dihen, por ndérmjetésité po. Pér hiré té hetimeve duhet ta kufizoj veten nga
dhénia e ndonjé informacioni shtesé”, ka deklaruar Znj. Kusari Lila pér Klan Kosovén.

Neé vitin 2014, né zgjedhjet lokale, Znj. Kusari Lila theu akullin ku u bé gruaja e paré kryetare e njé komune
né Kosové, késhtu duke ri-shprehur besimin e pérkrahésve té barazisé gjinore se graté mund t’ia dalin e
té pérzgjedhen né pozita vendim-marrése. Ajo ka kontribuar pa rreshtur pér té drejtat e grave dhe
vazhdon té kryej detyrén e saj edhe kéto dité gjaté kohés g€ jeta e saj éshté né rrezik.

RrGGK dhe LBGj, kérkojné nga Institucionet e Republikés sé Kosovés gé jané pérgjegjése, té ndérmarrin
masat e duhura né zgjidhjen e kétij rasti si dhe té parandalojné gé raste té tilla té ndodhin né té ardhmen.
Kéto kércénime jané té papranueshme jo vetém pér Znj. Mimoza Kusari Lila, por pér ¢do qytetar té
Republikés sé Kosoves.

